
	1․ ՀՀ արդարադատության նախարարություն
	17.12.2024թ․

	
	N 01/27.1/51010-2024

	Նախագծի վերաբերյալ դիտողություններ և առաջարկություններ չկան։
	

	2․ ՀՀ ֆինանսների նախարարություն
	23.12.2024թ․

	
	N 01/9-2/27281-2024

	Նախագծով նախատեսվում է Գյուղատնտեսական հումքի մթերումների նպատակով տրամադրվող վարկերի տոկոսադրույքների սուբսիդավորման ծրագրի (այսուհետ՝ Ծրագիր) շրջանակներում վերամշակման գործունեություն իրականացնող յուրաքանչյուր վարկառուին խաղողի մթերումների նպատակով 2022թ. տրամադրված վարկերի մարման ժամկետները ծրագրին մասնակից ֆինանսական կառույցների և շահառուների փոխադարձ համաձայնությամբ երկարաձգել մինչև 6 ամսով, որի վերաբերյալ հայտնում ենք հետևյալը.
1.	Նախագծի հիմնավորման համաձայն, Նախագծի ընդունման և վարկերի մարման ժամկետների երկարաձգման հնարավորությունից բոլոր շահառուների օգտվելու դեպքում 2025-2027թթ. լրացուցիչ սուբսիդավորման համար պահանջվող գումարը կկազմի շուրջ 321.3 մլն դրամ (որից շուրջ 103․6 մլն դրամ՝ 2025թ., 207.0 մլն դրամ՝ 2026թ. և 10.7 մլն դրամ՝ 2027թ.): Չնայած հիմնավորմամբ ներկայացվել է, որ վերջինիս ֆինանսավորման նպատակով ՀՀ պետական բյուջեից Էկոնոմիկայի նախարարությանը լրացուցիչ ֆինանսական միջոցներ հատկացնելու անհրաժեշտություն չի առաջանա (քանի որ Ծրագրի 2025-2027թթ. բյուջեն հաշվարկվել է 2022-2023թթ. փաստացի պորտֆելների միջինի՝ 19․58 մլրդ դրամի չափով, սակայն 2024թ. Ծրագրի փաստացի պորտֆելը կազմում է շուրջ 16․0 մլրդ դրամ), այնուամենայնիվ հարկ է նշել, որ չեն ներկայացվել լրացուցիչ գումարի հաշվարկ-հիմնավորումները:
Ընդ որում Նախագծի հիմնավորման մեջ պարզաբանված չէ, թե ինչու 2025թ. բյուջետային գործընթացի շրջանակներում վարկային պորտֆելների ճշգրտման արդյունքում 2025թ. պետական բյուջեում հատկացումների ճշգրտումներ կատարելու առաջարկություններ չեն ներկայացվել (հաշվի առնելով, որ բյուջետային տարին դեռ չի սկսվել, տպավորություն է ստեղծվում, որ բյուջեով նախատեսվել են հավելյալ միջոցներ հետագա վերաբաշխումներ կամ աջակցության ծրագրերում լրամշակումներ կատարելու նպատակով)։ Այդ կապակցությամբ առաջարկում ենք գնահատել 2025թ. պետական բյուջեում նախարարության ծրագրերի գծով հավելյալ պլանավորված ծախսերը և նախաձեռնել վերաբաշխումներ այդ միջոցները ՀՀ կառավարության պահուստային ֆոնդ վերադարձնելու ուղղությամբ։
2. Առաջարկում ենք Նախագծով անդրադառնալ նաև ՀՀ կառավարության 28.02.2019թ. N 201-Լ որոշման 1.1-ին ենթակետի շրջանակներում 2022թ. տրամադրված վարկերի ապահովման նպատակով թողարկված բյուջետային երաշխիքներին:
	









1. Ընդունվել է մասսամբ։
   Լլրացուցիչ սուբսիդավորման գումարների հաշվարկ-հիմնավորումները կցվում են:
   Վարչապետի 2024 թվականի հունվարի 24-ի «Հայաստանի Հանրապետության 2025 թվականի բյուջետային գործընթացն սկսելու մասին» N 71-Ա որոշման համաձայն 2025 թվականի բյուջետային ֆինանսավորման հայտի ներկայացման ժամկետ է սահմանվել մինչև 2024 թվականի օգոստոսի 7-ը, որը հնարավոր էր վերանայել մինճև սեպտեմբերի 13-ը, մինչդեռ ծրագրի շրջանակներում ներգրավվող վարկերի պորտֆելի գերակշռող մասը ձևավորվում է խաղողի մթերումների նպատակով տրամադրվող վարկերից, որոնց ներգրավման նպատակով տնտեսավարողները հայտերը ներկայացնում են սկսած սեպտեմբեր-հոկտեմբեր ամիսներից։ Այդ պատճառով ծրագրի 2025 թվականի պորտֆելի չափը նախօրոք կանխատեսել հնարավոր չէր։
   

















2. Ընդունվել է։

	3․ ՀՀ տարածքային կառավարման և ենթակառուցվածքների նախարարություն
	17.12.2024թ․

	
	N ԴԽ/15․2/41076-2024

	Նախագիծը քննարկվել է ՀՀ մարզպետների աշխատակազմերի հետ։
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
	



